
Politiit atuuffiat pillugu inatsisip Kalaallit Nunaannut atuutilernissaanut 

peqqussutissatut missingiummut Kalaallit Nunaanni Namminersorlutik 

Oqartussat akuersinissaat pillugu Inatsisartut aalajangiiffigisassaattut 

siunnersuut. 

(Ineqarnermut, Attaveqarnermut, Aatsitassanut, Inatsisit Atuutsinneqarneranut 

Naligiissitaanermullu Naalakkersuisoq) 

Inuit Ataqatigiinniit imatut oqaaseqarfingissavarput politiit atuuffiat pillugu 

Inatsisip Kalaallit Nunaannut atuutilernissaanut missingiut: 

Politiit atuuffiat pillugu ullumikkumut naleqquttunik inatsisitigut 

tunngaveqarnissaq Inuit Ataqatigiit-niit ilassilluarparput qulakkeerneqarnissaa 

qulakkeernissaa pisariaqarmat. Nunatsinni politiitut sulineq imaannaanngittuu-

voq unammillernarlunilu. Assersuutingalungu uani inatsimmi naleqqussaanerit 

malunginiarpangu inoqarfiit tamarmik nakorsaqarfiunngimmata, tassani una 

pineqarluni inuup piaarnerpaamik misissorneqartussaanera pillugu, naleqqus-

saaniarneq tamanna Inuit Ataqatigiit-niit ajoriffissaqartinngilarput. 

Politiit sulinerat sinaakkutissat ersarissarneqarneri erseqqissumik suliaasut Inuit 

Ataqatigiit iluarisimaarparput.  

Inatsimmi sinaakkusersuutit: Politiit siunertaat aamma atuuffiat, Politiit 

suliassaat, Politiit akuliunnerat ilaalu ilanngullungit ersarissarneqarneri ajunngit-

tut Inuit Ataqatigiit isumaqarpungut. 

Taamatut oqaaseqarluta missingiutissatut siunnersuut Inuit Ataqatigiit akueri-

varput. 


